
Кӑмӑл ыйтӑвӗ 

 

Эп пурнӑҫ ҫулӗпе сахал-и утрӑм, 

Курмаллине те куртӑм сахал мар. 

Ман пурӑнма 

Татах та пур-ха шутӑм, 

Эй, Ҫут тӗнчем, пилле мана, ҫул пар! 

 

Сана чун-чӗререн эп кӑмӑллатӑп, 

Сана пулах ман чунӑм – шӗл кӑвар. 

Эс пулмасассӑн эпӗ те пулаймӑп, 

Эс чӗрӗ чух ман пурнӑҫ та патвар. 

 

Анчах юлмарӑм-и кая, тӑванӑм, 

Чуна уҫса санпа сӑмахлама? 

Эп ӗнтӗ ҫамрӑк мар – хӑвах туятӑн, 

Эс ав пыран ҫамрӑкланса пӗрмай. 

 

Эппин, ӑс пар, вӗрент мана, тархасшӑн, 

Хӑв евӗр пурӑнма пиншер ҫулсем? 

Мӗн-ма тесен, эп вӗҫӗмсӗр юрласшӑн 

Арку ҫинче, асамлӑ Ҫут тӗнчем! 

